
Kuala Lumpur

Kerajaan yakin pelak-
sanaan pengapu-
ngan harga ayam ti-

dak akan menyebabkan ke-
naikan secara mendadak
terhadap harga makanan
keperluan rakyat itu.

Menteri Pertanian dan
Keterjaminan Makanan
Datuk Seri Mohamad Sabu
berkata, ini kerana kedu-
dukan dan pengeluaran
ayam di negara ini masih
mencukupi pada ketika
ini.

“Harga siling ayam ada-
lah RM9.40, harga ayam
yang ada di pasaran se-
karang ini berada di bawah
harga siling. Jadi kita harap
dengan pengapungan ini
harga ayam tidak melepasi
harga siling.

“Ini juga (berdasarkan)
tinjauan kita di pasaran
dan pengeluar juga mem-
beri jaminan untuk beker-

jasama sepenuhnya supaya
bekalan ayam mencukupi
bila berlaku pengapungan
harga nanti,” katanya pada
program Naratif Khas ter-
bitan RTM dengan topik
Pasca Belanjawan 2024: Ta-
mat Subsidi Ayam, Apa
Jaminan Buat Ra-
kyat?, semalam.

Turut sama
dalam prog-
ram itu adalah
Timbalan Ke-
tua Setiausaha
(Pembangu -
nan) Kemente-
rian Pertanian
dan Keterjaminan
Makanan (KPKM) Da-
tuk Badrul Hisham Mohd.

Pada masa sama, Moha-
mad berkata, mana-mana
pihak yang cuba menga-
mbil kesempatan menaik-
kan harga ayam selepas pe-
laksanaan pengapungan
harga barangan keperluan
itu akan berdepan tinda-

kan.
“Saya yakin Kementerian

Perdagangan Dalam Negeri
dan Kos Sara Hidup
(KPDN) akan memantau
dengan baik supaya tidak
berlaku manipulasi harga.

“Kalau berlaku kenai-
kan harga yang di-

sengajakan kera-
jaan boleh ber-
tindak, me-
lainkan kalau
ia betul-betul
tidak cukup
dalam pasa-

ran. Kita lihat
bagaimana ke-

rajaan campur ta-
ngan untuk mem-

bantu khususnya golongan
B 4 0,” katanya.

Semasa pembentangan
Belanjawan 2024 pada 13
Oktober lalu, Perdana Men-
teri Datuk Seri Anwar Ibra-
him berkata, kerajaan akan
mempertimbang harga
ayam dan telur di pasaran

diapungkan.
Anwar yang juga Menteri

Kewangan berkata, langkah
pengapungan berkenaan
dibuat selepas kerajaan
mendapati bekalan ke-
dua-dua sumber makanan
itu kini stabil.

Dalam pada itu, Badrul
berkata kerajaan, terutama-
nya KPKM, amat berha-
ti-hati apabila membuat se-
barang keputusan meman-
dangkan ia akan memberi
kesan secara langsung ke-
pada rakyat dan industri.

Beliau berkata, keputu-
san melaksanakan penga-
pungan harga itu mema-
kan masa memandangkan
kerajaan mengambil pen-
dekatan untuk berunding
dengan semua pihak ber-
kepentingan untuk mene-
liti setiap impak kepada la-
pisan masyarakat, sekali
gus memberikan keseim-
bangan di semua pering-
kat .

WAN Raznan Mat Ramli menunjukkan ayam yang dijual di gerainya ketika tinjauan di sekitar Hulu Kelang, semalam. Tinjauan di
sekitar Hulu Kelang mendapati rata-rata peniaga di sini menjual ayam dengan harga RM10 sekilogram. Kawalan harga sementara
bagi telur dan ayam yang ditetapkan sebelum ini akan dilepaskan supaya pasaran tempatan boleh berfungsi semula dengan
bebas dalam memastikan keterjaminan bekalan tersebut di pasaran. Perdana Menteri Datuk Seri Anwar Ibrahim semasa
membentangkan Belanjawan 2024 Malaysia Madani di Dewan Rakyat berkata, pengumuman berkenaan langkah konkrit akan
diperincikan oleh Menteri Pertanian dan Keterjaminan Makanan Datuk Seri Mohamad Sabu dalam tempoh dua minggu ini.

“Kita harap dengan
pengapungan ini

harga ayam tidak
melepasi harga

siling
Mohamad

SUMMARIES
PENGAPUNGAN HARGA AYAM

Kerajaan yakin pelaksanaan pengapungan harga ayam tidak akan menyebabkan kenaikan secara mendadak terhadap harga
makanan keperluan rakyat itu.Menteri Pertanian dan Keterjaminan Makanan Datuk Seri Mohamad Sabu berkata, ini kerana
kedudukan dan pengeluaran ayam di negara ini masih mencukupi pada ketika ini.“Harga siling ayam adalah RM9.40, harga
ayam yang ada di pasaran sekarang ini berada di bawah harga siling. Jadi kita harap dengan pengapungan ini harga ayam tidak
melepasi harga siling.

